
 

 

DON GII LEAT OAHPISTANPROGRÁMMAS  

Jos háliidat oahpistanprográmmii, de fylkkagieldda 
karriearabagadalli čállá ságastallamis notáhta, earret eará 
sávaldagaid ja vejolašvuođaid birra oažžut oahpu ja barggu 
Norggas. Maŋŋá sáhttá du gulahallanolmmoš gielddas lohkat 
dán notáhta. Dalle oažžu gulahallanolmmoš dehálaš dieđu du 
sávaldagaid ja plánaid birra. Ovttas gulahallanolbmuin 
galgabeahtti karriearabagadallama maŋŋá soahpat sisdoalu 
prográmmas.  

Oahpistanprográmmas galggat maid oassálastit 
Livsmestring/Eallimis birget-kurssas. Dán kurssas oahpat 
eambbo oahpu ja barggu birra Norggas, ja maid don sáhtát 
studeret dahje bargat boahtteáiggis. 

 

 

 

 

 

 

 
 

 

Karriearabagadeapmi aitto boahtán 
báhtareaddjiid ja sisafárrejeddjiid várás 

Karriearabagadeapmi galgá du veahkehit váldit buriid  
válljemiid mii guoská ohppui ja bargui Norggas. Dat  
álkidahttá beassat johtui go galgat barggu oažžut. Don  
gii galggat oahpásnuvvanprográmmii searvat dahje orut 
integrerenvuostáiváldimis, beasat háleštit ámmátlaš 
karriearabagadeddjiin iežat sávaldagaid ja vejolašvuođaid  
birra oažžut oahpu ja barggu Norggas. 

  



Mii lea karriearabagadallan? 

Karriearabagadallamii sáhttá geavahit máŋggalágan vugiid. 
Sáhttá leat ságastallan ovttas karriearabagadallin dahje 
joavkoságastallan karriearabagadalliin ja oktan earáin. Ulbmil 
lea ahte galggat buorebut oahpásnuvvat iežainat ja du 
vejolašvuođaide Norggas. Go searvvat karriearabagadallamii, de 
sáhtát hállat iežat boahtteáiggesávaldagaid ja mihttomeriid 
birra. Ovttas sáhttibeahtti geahčadit makkár bargo- ja 
oahppovejolašvuođat leat. Sáhttibeahtti maid suokkardit mo 
geavahit du vásáhusaid ja máhtu ruovtturiikkas. Jus dus lea 
oahppu ovdalaččas, de sáhttibeahtti háleštit mo sáhttá ohcat 
dohkkehuvvot dán Norggas. Don sáhtát maid oahppat eanet 
oahppovejolašvuođaid ja bargguid birra, ja oažžut eanet 
diehtojuohkima dáidda gažaldagaide. Ovttas 
karriearabagadallin gávnnaheahppi man birra eanemusat 
háliidat ságastallat. 

1 https://karriereveiledning.no/offentlige-karrieresentre 

Gii lea karriearabagadalli? 

Karriearabagadalli bargá fylkkagieldda1 almmolaš 
karriearaguovddážis ja lea bealátkeahtes ja profeššunealla. 
Karriearabagadalli máhttá ollu oahpahusa ja bargguid birra 
Norggas. Karriearabagadalli veahkeha du, ja geahččala vástidit 
gažaldagaide mat dus leat, nu ahte sáhtát válljet buori oahpu ja 
barggu gaskkas. Karriearabagadalli ii mearrit maid galggat 
bargat dahje válljet, muhto sáhttibeahtti ovttas geahčadit 
iešguđetlágan vejolašvuođaid. Karriearabagadalli váldá mielde 
dulkka ságastallamii, jos lea dárbu. 


